
УСАИД и Microsoft ги наградуваат иновативните 

наставници 

 
На 10 декември, за првпат во Македонија се одржа натпреварот на Microsoft, 
Иновативен образовен форум, на кој беа наградени најуспешните наставници 
од областа на употреба на иновативна технологија во образованието.  Форумот 
беше организиран од Проектот на УСАИД за основно образование и Microsoft 

Partners in Learning и истиот вклучуваше три натпреварувачки категории: 
1. Иновации во содржината на проектот  
2. Иновации во соработката помеѓу наставниците и учениците во и надвор 

од училиштето 
3. Креативност и иновативност во употреба на технологијата 

 

“Видовме прекрасни примери на проекти во коишто се споени технологијата и 
иновациите со наставниот процес. Тие на учениците ќе им обезбедат можност 
за развивање на вештини за критичко размислување, тимска работа и 
решавање на проблеми. Овие вештини ќе ги зголемат потенцијалите на 
учениците за нивно полесно вработување со што ќе бидат успешни во 
глобалната економија базирана на знаење ", рече Александар Вудс, директор 

на канцеларијата за образование во УСАИД.  
 

Овој широко познат форум е дел од серијата на Microsoft  иновативни форуми 
за наставници, кој се одржува во целиот свет со цел да го промовира 
професионалниoт развој на глобално ниво, и преку кој наставниците може да 
соработуваат и да пристапат до квалитетни содржини развиени од нивните 

колеги од над 100 земји, со што ќе се мотивираат да ја користaт технологијата 
на следно ниво. 
 
Победниците на натпреварот ќе ја претставуваат Македонија на Microsoft 
иновативниот образовен форум во Берлин, во март 2010 година. Нивните 

финансиските трошоци ќе бидат покриени од страна на  Microsoft. 
Победниците од европскиот форум ќе се натпреваруваaт на светскиот форум.  
 
Проектот на УСАИД за основно образование (ПЕП) промовира иновативно 
користење на ИКТ, како компјутерсka контрола, роботика, електронска музика, 
видео и сл. Партнерството меѓу Проектот на УСАИД за основно образование и 

Microsoft Partners in Learning  покажа како наставниците креативно да бидат 
вклучени во развојот на нивните наставни вештини потребни за наставата за 21 
век. 
 
 
 



БЕЛЕШКА ЗА УРЕДНИЦИТЕ: 
     
ПЕП работи и на унапредувањето на наставата по математика и др. природни 
науки, унапредување на оценувањето во училиштата, реновирање на 
училиштата и зголемување на работните вештини на учениците. 

 
Американскиот народ, преку УСАИД, има вложено околу 500 милиони долари 
во Македонија од 1993 година. УСАИД имплементира проекти преку кои се 
отвараат нови работни места, се намалува корупцијата и се зголемуваат 
работните вештини кај македонските ученици. Иницијативите како оваа го 

подобруваат квалитетот на живот и ја поддржуваат македонската транзиција за 
да се оформи во една стабилна и просперитетна демократска држава. 
УСАИД обезбедува економска и хуманитарна помош во повеќе од 100 држави. 
За повеќе информации посетете ја страната http://macedonia.usaid.gov .  

 
Microsoft Partners in Learning  е глобална иницијатива со цел активно да се 
зголеми пристапот до технологијата и да се подобри нејзиното користење во 
наставата. Целта на иницијативата е да им помогне на училиштата да добијат 
подобар пристап до технологија, да се промовира развојот на нови пристапи 
кон педагогијата и професионален развој на наставниците и да им се 
овозможат алатки на лидерите во образованието за согледување, применување 

и управување со промените. На почетокот на 2009г. Македонија, Албанија и 
Косово пристапија кон глобалната програма на Microsoft Partners in Learning.   

 
 
 


